
1.1 Persoonlike reflektering

1.2 Dinamieke van verandering

1.3 Selfberadingskets

1.4 Beradingskets van ander
persoon

Studiegids; Hfst 2

Leeruitkoms:

Die uitvoer van die opdragte behoort jou in staat te stel om rekenskap te gee van jou kennis
en toepassing van die Bybelse dinamiek van verandering.

SELFSTUDIE OPDRAG

Hierdie werkstuk word nie ingestuur nie

DOEN DIE "PAULUS EN DIE FILIPPENSE"- STUDIE
Beantwoord die agt vrae ten opsigte van die
gebeure wat Paulus beleef het in Handelinge 16

Die opdrag is belangrike oefening ter voorbereiding van Werkopdrag 1.1




PAULUS EN DIE FILIPPENSE
Opdrag: Lees Handelinge 16: 6-40 en Fillipense (1-4)

Hierdie is nie 'n vers vir vers studie nie. Antwoorde op die vrae wat gevra word, moet uit die
hele gedeelte verkry word. Dit is soos met 'n persoon wat jy beraad: die totale situasie word
aan jou gegee. Kyk byvoorbeeld na alle aspekte van Paulus se situasie: die positiewe en die
negatiewe.

Die bedoeling van die studie is om jou te help om dinge raak te sien na jou studie oor die
dinamiek van Bybelse verandering. Die bedoeling is dat dit jou denke en optrede sal
verander en dus uiteindelik die wyse waarop jy andere begelei om te verander.

1. KYK NA PAULUS SE SITUASIE.

Watter druk ervaar Paulus? Wat is sy beproewings, versoekings en stressore? Hoe
sondig mense teen hom?

Watter positiewe druk ervaar hy? Watter seéninge ervaar Paulus? Watter mooi
dinge doen mense aan Paulus?

2, HOE REAGEER HY OP SULKE OMSTANDIGHEDE

Hoe het Paulus die negatiewe druk op hom hanteer? Wat was sy tipiese denke,
woorde, optrede en emosies in sulke omstandighede? Watter versoekings het hy
ervaar in daardie omstandighede? Met ander woorde, wat beveel Paulus die
Filippense nie om te doen nie?

Hoe het Paulus gereageer op die goeie dinge wat met hom gebeur het? Watter
versoekings het hy ervaar toe die goeie dinge met hom gebeur het? Watter
problematiese gesindhede kon ontstaan het toe hy die seéninge ontvang het?

3. HOE KAN INSTINKTIEWE SONDIGE REAKSIES DIE SITUASIE BEINVLOED?

Hoe kon moontlike slegte reaksies van Paulus sy moeilike omstandighede
vererger het of nuwe probleme veroorsaak het of seéninge bederf het? Watter
bose kringloop kon ontstaan het? Hoe kon Paulus se situasie verander het as hy
uit sy sondige natuur op die omstandighede en mense gereageer het, byvoorbeeld op
sy tronkstraf, op die bewaarder se bekering, op Epafroditos se siekte, op Euodia en
Sintige se konflik, op armoede en rykdom?

4, SOEK DIE MOTIEWE WAT NEIG OM DIE MENSLIKE HART TE REGEER EN
SONDIGE REAKSIES NA VORE BRING.

Wat leer ons uit Handelinge 16 en Filippense waarom mense anders as Paulus op die
omstandighede en mense reageer? Watter begeertes dryf hulle? Wat beheer
gewoonlik mense se interpretasie van ervarings? Kyk na: Filippense 1:17ev; 1:28;
2:3ev; 2:21; 3:3-7; 3:19; 4:6 en 4:12; Handelinge 16:16;16:19 en 16:27. Hier word
sommige van die valse meesters wat slegte vrugte veroorsaak, beskryf. Filippense 2:
12,13,15 beskryf byvoorbeeld die oorsake vir die kla en teépraat van 2:14.



Hoe spruit sommige sondes spesifiek uit hierdie motiewe? Byvoorbeeld hoe sal
kla en teépraat, kompulsiewe eet of manipulasie van die "god" van 3:19 voortvloei?
Verduidelik die logika van die verband tussen die "god" en die "gedrag".

Hoekom verander positiewe ervarings, gedragshervorming en positiewe denke
mense nie werklik nie? Wat gebeur wanneer mense net hulle emosies probeer
verander sonder om met hulle hartmotiewe te werk? Wat gebeur wanneer mense
eenvoudig liefdevol en regverdig probeer optree sonder om die motiewe wat die
gedrag veroorsaak, aan te spreek? Wat gebeur wanneer mense hulle denke probeer
dissiplineer sonder om dit wat hulle denke beheers, te verander?

STEL VAS WAT VERANDER LEWENS - WAT KEER WERKLIK LEWENS OM?

Wat het God oor Homself in Handelinge 16 en Filippense 4 geopenbaar? Wie is
Hy? Wat belowe Hy? Hoe werk Hy? Wat het Hy gedoen? Wat sal Hy doen? Watter
krag werk Hy in mense?

Hoe antwoord God op die behoeftes van mense, deur wat Hy belowe en oor
Homself openbaar? Watter beloftes het God aan Paulus en die Filippense gegee om
hulle te help in hulle spesifieke omstandighede en beproewings?

Hoe werk God deur ander mense? God werk nie in 'n vakuum nie. Mense verander
nie in isolasie nie. Hoe het die gelowiges mekaar beinvlioed en gehelp om in geloof
en gehoorsaamheid te groei? Hoe het Paulus opgetree? Watter invloed het Timoteus
uitgeoefen?

WAT BEHEER DIE HARTE VAN MENSE WAT GELOWIG REAGEER?

Wat beheer Paulus? Hoe word Paulus se lewe gerig deur geloof? Waarom
reageer Paulus op so 'n "onnatuurlike" wyse op sy omstandighede? Wat beheers
hom? Wat beheer beide sy interpretasie en reaksie op dit wat met hom gebeur? Wat
is die geheim van sy vergenoegdheid, blydskap, vrede en dankbaarheid? Wat glo hy?

Waarom laat geloof die hele wéreld anders lyk? Hoe herinterpreteer geloof as
beherende motief sy omstandighede vir hom, selfs wanneer hy baie swaar kry?

Hoe verander werklike geloof mense op praktiese maniere? Hoe verander geloof
Paulus se begeertes en bring dit direk ander uiterlike reaksies? Met ander woorde
hoe kom vredemaak en vergenoegdheid direk daarvan om God te vertrou en te vrees
in Paulus se spesifieke omstandighede?

Hoe word verandering en bekering voorgestel? Hoe laat geloof in God se
boodskap ons die grens oorsteek? Hoe beweeg ons van natuurlike reaksies na
geloofsreaksies soos die van Paulus?

Hoe beweeg ‘n mens van:

kompulsiewe selfsug (1:17ev;2:3ev;2:21)

vertroue in onsself (3:3-7)

ons begeertes ons afgode te maak (3:19)

te leef van wat voor ons 0é en rondom ons is

beheptheid met ons angste, gemak of rykdomme (4:6; 4: 12 en Handelinge 16:19)
vrees oor wat mense aan ons kan doen (1:28 en Handelinge16:27)

my eie plesier na te jaag (2:13-15)



na:
e geloof in die lewende en almagtige Verlosser, Jesus Christus
e gewillig te wees om God te behaag en bly te maak?

Wat het met Lidia, tronkbewaarder, Paulus, Silas, Timoteus en ander Filippense
gebeur?

Hoe is om na God te draai 'n eens vir altyd gebeure?
Hoe is om na God te draai, 'n aangaande proses?

Beskryf dit vanuit hierdie gedeelte met voorbeelde.

KYK NA SPESIFIEKE GOEIE VRUGTE.

Hoe reageer Paulus? Wat beveel hy die lesers moet hulle doen? Hoe reageer hy
op positiewe en negatiewe omstandighede? Hoe interpreteer hy sy wéreld? Wat sé
en doen en voel hy te midde van beproewings en oorwinnings? Watter konkrete
maniere word jy beveel om God te gehoorsaam?

WATTER POSITIEWE GEVOLGE KOM VAN PAULUS SE MANIER OM SITUASIES
TE HANTEER?

Hoe beinvioed Paulus, Silas, Timoteus en Epafroditos mense en gebeure?
(genade-sirkel) Hoe beinvioed geloof en gehoorsaamheid andere en die wéreld
rondom jou?



WERKOPDRAG 1.1

Hierdie opdrag moet ingestuur word:

PERSOONLIKE REFLEKTERING VAN WAT JY GELEER HET

Kyk na wat jy tot dusver geskryf het oor Paulus en die Fillipense.
Skryf nou ‘n kort paragraaf oor elk van die agt punte,

toegepas op jou eie lewe.
Lengte: 2 bladsye

Riglyne:

Hou dit wat jy uit Paulus en die Filippense (destyds) geleer het in gedagte, maar fokus nou
net op jouself (vandag).

Gebruik die volgende agt sleutelpunte:
WAT IS MY SITUASIE OP DIE OOMBLIK?

Negatiewe druk op my
Positiewe omstandighede in my lewe

I QL W
N =

2. MET WATTER TIPIESE GEDRAG REAGEER EK OP DIE SITUASIE(S)?
2.1 Positiewe reaksies: dade, woorde, gewoontes (vrugte)
2.2 Negatiewe reaksies (dorings)

3. WATTER DINGE IN MY HART VEROORSAAK SONDIGE GEDRAG?
3.1 Denke: oortuigings, sienings, opvattings
3.2 Begeertes en vrese

4. WATTER INVLOED HET MY REAKSIES OP MY SITUASIE /
OMSTANDIGHEDE?

5. HOE VERANDER GOD MY?
5.1 Wat openbaar God oor Homself aan my?
5.2 Wat doen / gee / belowe Hy aan my in my situasie?

6. HOE DRAAI EK NA GOD?

6.1 Wat beheer my hart?

6.2 Hoe bekeer ek my tot God?

6.3 Hoe laat geloof my hart en lewe verander?

7. WATTER KONKRETE GOEIE VRUGTE DRA EK NOU?

8. WAT IS DIE POSITIEWE GEVOLGE VAN DIE MANIER WAAROP EK MY
SITUASIE(S) NOU HANTEER?



WERKOPDRAG 1.2

SKRYF ‘N BLADSY OOR WAT JY GELEER HET IN HOOFSTUK 2 OOR
DIE DINAMIEK VAN BYBELSE VERANDERING

Lengte: 1 bladsy
Handiq i

Riglyne:
Gee ‘n kernagtige samevatting van jou insigte van die dinamiek van verandering (Hoofstuk
2)

Sorg dat jy al die hoofsake weergee.

WERKOPDRAG 1.3
SKRYF ‘N SELFBERADINGSKETS

Lengte: 3 bladsye
Handig in

Riglyne:

Die bedoeling van hierdie opdrag is om dit wat jy geleer het in die studie van Filippense
verder persoonlik toe te pas op jou unieke situasie, unieke wortels en unieke vrugte.

Hierdie is ‘n selfberadingsprojek. Pas dit wat jy geleer het op jouself toe. Die waarheid
verander altyd eers jou lewe en sodoende word jy bruikbaar vir die Here en bruikbaar vir
ander mense.

Kies 'n probleem om aan te werk.

Kies iets waarop God sy vinger in jou lewe Ié. Dit kan iets kleins wees: 'n gewoonte soos om
jou naels te byt, of die spoedgrens te verbreek. Dit kan iets groters wees: 'n gedragspatroon,
spesifieke denke of kommunikasie, iets soos om te onttrek, of aggressief te wees, of om
veroordelend te wees, ens.

Klein gewoontetjies soos naelsbyt kan jou lei tot groter probleemareas. Groei lei gewoonlik
tot ander aspekte van jou lewe. Indien jy egter iets groter neem, sal jy dit moet opbreek in
kleiner werkbare-eenhede, naamlik spesifieke gedrag en denke. Indien jy iets soos swak
mensverhoudinge neem, sal jy op 'n spesifieke verhouding moet fokus.

Hier is 'n paar voorbeelde om jou te prikkel:

e Gewoontes wat mens dryf. Is jy vreesagtig, aggressief, sny mense af, manipuleer en
forseer jy mense?

e Sport kan 'n venstertjie wees op jou trots, vrees, kompetisiegees, slinksheid, te leef vir
sukses of mislukking, woede, fantasie, vergelyking met ander, ens.

e Jou verhouding met geld en besittings: obsessies, vrees vir armoede, dagdrome oor
rykdom en besittings, bekommernis, vrygewigheid, gebruik geskenke om vriende te koop,
impulsiewe en kompulsiewe spandering, voel minderwaardig of meerderwaardig, bly in
skuld.

e Ontsnaproetes, gemak en plesier. Misbruik jy: TV, alkohol, koerante, internet?



Angs en stres: Hoe hanteer jy druk, onsekerhede en eise?

Seks en romanse: Wat ervaar jy op die kontinuum van dagdrome tot immorele gedrag?
Vrees vir mense: Waar en wanneer speel die begeerte om erken te word en die vrees vir
verwerping 'n rol in jou lewe?

Gebroke of spanningsverhoudings: Het jy 'n geskiedenis van oorlogmaak in jou lewe?

Is jy selfgerig: Is dit vir jou moeilik om in 'n ander se wéreld te kom. Dra jou eie opinie,
agenda, vrae en vrese te groot gewig?

Hoe tree jy op wanneer teen jou gesondig word? Watter emosies en gedrag en gedagtes
kom na vore in sulke omstandighede?

Hoe reageer jy op gesag? Ouers, base, polisie ens.

Fantasieé. Het jy 'n privaattuin? Bring dit vreugde of knaag dit?

Patroon van werk en rus: werkolisme of passiwiteit?

Kla jy baie?

Kies iets biddend voor die Here. Waar wil die Vader wat jou aan Christus verbind het, jou
snoei? Waar wil jou liefdevolle Vader jou korrigeer en leer? Dawid bid dat die Here sy hart sal
ondersoek (Psalm 139:23ev) - in Christus kan jy dus met vertroue naderkom na God.

Beskryf nou die probleem volledig in detail.

Stel spesifieke doelwitte wat verandering sal bring. Watter vrug van die Gees sal jy wil
sien in jou lewe? Beskryf dit in jou spesifieke situasie.

Vertel vir twee of drie persone van hierdie projek en vra hulle om vir jou te bid terwyl jy
hiermee werk. Stel jouself verantwoordbaar aan hulle.

Beskryf jou groei volledig oor 'n aantal weke.

Skryf jou skets aan die hand van die volgende agt sleutelpunte:

N hWN =

Wat is my situasie?

Hoe reageer ek in hierdie situasie met gedrag en woorde?

Wat is die effek van my reaksie op my situasie?

Wat dryf my (denke en begeertes)?

Wie is God: Vader, Seun, Heilige Gees?

Hoe draai ek na God?

Hoe sal ek nou in hierdie situasie reageer om sodoende God te eer?
Wat sal die gevolge wees van 'n lewe in geloof en gehoorsaamheid?

Hou die 3 bome in gedagte terwyl jy aan die projek werk: doringboom, Kruisboom,
vrugteboom.



WERKOPDRAG 1.4
SKRYF ‘N SKETS VAN BERADING MET ‘N ANDER PERSOON

Lengte: 3 bladsye
Handig in

Riglyn:
Volg dieselfde roete as in die selfberadingskets wanneer jy 'n skets (vignette) skryf oor
iemand anders: vriend, eggenoot, kind, iemand in berading.



	K1 - Week 6.pdf
	01 Studiegids en Werksopdragte.docx

